
O== Bilbao inguruko ibilbidea

Bilboko jendeak Botxo (zulo) deitzen dio txeraz bere hiriari. Mendien artean
ahokatuta dago, eta horietatik itsasoa ere ikus daiteke ortzi-mugan, oskarbi
denean. Bista paregabe horiek begiesteko, Artxandako begiratokitik hastea
proposatzen dizuegu. Igoera erakargarriena Artxandako funikularrak
eskaintzen du, 1915az geroztik komunikatzen baitu Bilbao gailurrarekin.
Ibilbideak 3 minutu baino ez du irauten, eta Funikularreko plazan (Castanos
kalean) har dezakezue. Autoz bagoaz, Salbe zubitik irtengo gara Bilbotik,
Daniel Buren artista frantsesaren L’arc rouge izeneko ate gorri handiaren
azpitik igaroz. Hiriaren panoramika izugarriaz gozatuko duzue, Engranajea,
Artxandako lehen funikularraren jatorrizko pieza, eta Aztarna, Gerra
Zibileko biktimen oroigarria, ikusiko dituzue.

Beste proposamen bat Akarlanda da, naturan primeran integraturiko
jolas-parkea. Aparkalekua, futbito-zelaia, saskibaloi-zelaia, gurpil-oholean
aritzeko pista eta abar dauzka. Aire zabaleko mahaietan piknika antolatu
ahalko duzue, eta inguruetan Martiartu dorrea bisitatu.

Gure hurrengo bisita Zugaztietako meatze-paisaia izango da.
Trapagaranetik autoz igo gaitezke, trazadura lerromakur batetik, edo
Larreinetako funikularrean, zeinak Bilboko Abraren bista zoragarriak
eskaintzen dizkigun. Zugaztieta antzinako meatze-herrixka da, Trianoko
mendietan zehar hedatzen dena. Hortik hurbil Pefias Negras ingurumenaren
interpretazio-zentroa dago. Behinola antzinako meatze-ustiategietako
putzuak izan ziren zenbait aintzira aurki daitezke, hango burdina-indusketak
aire zabalean egiten baitziren. Meatze-auzoko jatetxe atseginek denboran
izoztuta diraute, eta bertan indabada tipikoak dastatu ahalko dituzue.

Gure azken panoramika Bizkaiko hiriburuko birika berdeetako batean izango
da: Kobetamendin. Aisialdia familiarekin pasatzeko oso toki aproposa da,
aintzira baten ondoan parke bat dauka eta hiriaren eta haren metropoliaren
bista ikusgarriak eskaintzen ditu. Udan, eremu horretan Bilbao BBK Live
pop-rock musikako jaialdia ospatzen da; azken edizioan 140.000 pertsona
baino gehiago biltzea lortu zuen.

A-8tik abiatuko gara eta, Muskiz-La Arenako irteeran desbideraturik, Pobefiara
helduko gara. Hemen, La Arena hondartzako duna naturaletik paseatuko dugu
edo Itsaslurreko Bide Berdea izeneko antzinako trenbide-trazaduran zehar
ibiliko gara, itsasoa gure oinetan dugularik.

Zierbenarantz egingo dugu aurrera; portutxo horrek oraindik eusten dio xarma
tradizionalari eta erretegi zoragarriak dauzka.

Gero, Santurtzira, Bizkaiko mendebaldeko marinel-herri handira, iritsiko gara.
Bisitatu Dorretxe Jauregia (XVIIl. mendekoa) eta horko interpretazio historikoko
gunea. Arrantzaleen Kofradiaren eraikinean Santurtzi Itsasoa Museoa dago.

Hemendik, udako hilabeteetan eta aldez aurretik erreserbatuta, itsasontzi-
bidaia egin dezakegu, Bizkaiko golkoko uretan baleak begiztatzeko. Halaber,
Kantauri itsasoan geratzen diren arrantza tradizionalerako zurezko azken
ontzietako bat bisita dezakegu: Agurtza atunontzia.

Portugalete Erdi Aroko herria da, eta merezi du haren Alde Zaharra
bisitatzea eta Bizkaia Zubi liluragarria, Zubi Esekia ere deitzen dena,
ikustea, UNESCOk gizadiaren ondare izendatu baitzuen 2006an.
Itsasadarraren bi aldeen elkargunea da: ezkerraldea behargina eta langilea
da, eta eskuinaldea, aldiz, egoitzazkoa eta burgesa. Autoz gurutza dezakegu,
ontzitxoaren barruan, edo oinez, goiko aldeko pasabide zorabiagarritik.

Beste aldera iritsitakoan Getxon egongo gara, zehatz-mehatz, Areeta
auzoan. Getxo oso udalerri zabala da, eta, lehen ibilbide honetan, Neguri
auzoraino heltzea proposatzen dizuegu, XIX. mendearen amaierako eta XX.
mendearen hasierako goi-burgesiaren jauregiez beteta baitago. Haien estilo
britainiar finak agerian uzten ditu garaiko enpresaburu-familia handiek
uharte horiekin izan zituzten harremanak eta eraginak.

O== Erdialdeko kostaldeko ibilbidea

Ereaga hondartza dotoretik, Getxoko Kirol Portutik eta Algortako Portu
Zaharretik hasiko gara. Arrantzaleen auzo xarmagarri honek itsaslabarrean
gora egiten du. Berangon geldituko gara Burdin Hesiaren Museoa bisitatzeko;
hesia Gerra Zibilean eraiki zen, Bilbao defendatzeko. Sopelara helduko gara,
surfean aritzeko toki bikainera. Barinatxe-La Salvaje hondartzak duna-sistema
propioa dauka, eta Arriatera-Atxabiribil izenekoaren ondoan dauden taberna
alaietatik eguzkia sartzen begietsi ahalko dugu.

Gure hurrengo helmuga Plentzia izango da. Erakargarri hirukoitza dauka:
itsasadarra, familia-hondartza eta kirol-portua. Gorliz udalerriarekin
partekatzen du badia, eta bertan Crusoe Treasure urpeko upategia
interesgarria eta duna harrituak ikusi ahalko ditugu. Dunetatik itsasargira
hel gaitezke. Gero, Bakiora iritsiko gara. Hor dago Bizkaiko hondartza
zabalena, surfa dela-eta azpimarragarria, eta herria baserriaren inguruko
landa-ekonomia garrantzitsuari eusteko gai izan da. Horren emaitzak dira
Txakolinaren ekoizpena eta merkaturatzea; ardo horren historia ezagutzeko,
Txakolingunea Museora joan zaitezkete.

Egi geldialdia Bermeorako bidean, Gaztelugatxeko istmoa, euskal
kostaldeko paraje ikusgarrienetako bat, aurkitzeko. Bi arkuren gainean
eraikitako zubi bat pasatu ostean, 241 eskailera-mailak San Joan
baseliza txikira eramango gaituzte. Han, ez ahaztu kanpaia hiru aldiz
jotzea, nahi bat eskatzea eta espiritu gaiztoak uxatzea. Bermeon bertan,
marmitakoak eta kontserbek eskainitako plazer gastronomikoetan
murgilduko gara. Arrantzaleen museoa (Ertzilla dorrea) bisitatuz gero,

bertakoen iragan baleazaleaz ikasiko dugu. Ondoren, Mundakara, joango
gara. Nazioarteko surflarien helmuga da, Europako ezkerreko olatu luzeena
edukitzeaz harrotzen baita. Santa Katalina ermitak Bizkaiko kostaldean aurki
ditzakezuen panoramika onenetako bat eskaintzen du.

Busturian, Urdaibai Biosferaren erreserban, Ekoetxea-Urdaibai, Euskadiko
Biodibertsitate Zentroa bisitatu ahalko duzu.

Azkenik, Gernikara iritsiko gara. Mundu guztian ezaguna den ikonoa da, Gerra
Zibilean bonbardatu zutelako, eta Picassoren obrari esker, gaur egun, bakearen
sinboloa da. Bisitatu itzazu Batzarretxea eta horko arbola famatua, Europako
Herrien parkea, Bakearen Museoa, Euskal Herria Museoa eta Santa Maria eliza.

Gernika nahitaez bisitatu beharreko gunea da Bizkaiko historia eta
tradizioak ezagutzeko. Herri hori piper eta indaba ospetsuen sorlekua da
eta urteko astelehen guztietan merkatu bat hartzen du, baita Gernikako
azken asteleheneko nekazaritza-azoka handia ere (urrian).

Santimamiiie koba ikusteko desbidera gaitezke; UNESCOk gizadiaren
ondare izendatu zuen eta ia berrogeita hamar labar-pintura dauzka.
Arteagarantz itzuliko gara; hor, Urdaibai Bird Center, hegaztien eta
naturaren museo bizia, eta Arteagako gaztelua bisitatzeko aukera izango
duzue. Geldialdi horren ostean, ibilbideak Laida eta Laga hondartzetara
eramango gaitu, mendi altuez inguratutako hare urrekarazko paradisuetara.
Ezin hobeak dira bainatzeko, eta hondartzotan surfean, kayakean eta
paddle-surfean aritu gaitezke, edo kanoetan Urdaibaiko itsasadarrean.

Elantxoberantz, biitsaslabarren artean ahokatutako herri zorabiagarrirantz,
desbideratuko gara. Horko portuan, marea bizien igerilekuetan hartu ahalko
duzue atseden.

Ea ezinbestean bisitatu beharreko marinel-herri nAiminoa da. Bizkaiko
kostaldean arrantzaleen urratsei jarraituz, Lekeitiora helduko gara; herri
horrek jatetxe-eskaintza zabala duen portu koloretsua, kondairazko uhartea

eta alde zahar handientsua dauzka.

Orain, Ondarroara abiatuko gara, itsasoaren ondotik doan errepide
panoramikotik. Alde zaharrean, bisitatu Likona dorrea eta Andra Mariaren
eliza. Bazkaltzeko orduak jotzen badu, dastatu itzazue marmitako famatua,
txipiroiak bere tintan, bisigu errea, legatza Ondarroako erara edo txirlak
saltsa berdean, beti Bizkaiko Txakolin eder batekin.

Markina-Xemein iparraldeko Donejakue bidean kokatzen da, non
jauregi errenazentista eta barroko miresgarriak nabarmentzen diren.
Arretxinagako San Migel ermita oso bitxia da, barruan hiru arroka handi
dauzka eta 4 kilometrora Ziortzako Kolegiata edo Ziortzako Monastegia
dago. Iparraldeko Donejakue bideko monumentu historiko eta artistiko
garrantzitsua da, non estilo platereskoko klaustroa nabarmentzen den,
Bizkaian parekidea baita.

O== Haran ezkutuetako ibilbidea

Txango hau El Pobal burdinolan hasten da, Muskizen, Bizkaian geratzen
diren azken burdinoletako batean. Burdinola bera, olagizonak bizi ziren
jauregi-etxea, ogi-labetxo bat eta irin-errota bat barne hartzen dituen multzo
bisitagarria da.

Gure hurrengo geralekua Sopuerta Abentura izango da, familia guztiak
zuhaitzen artean gozatzeko abentura-parkea. Ondoren, Loizaga dorrera
iritsiko gara; auto zahar eta klasikoen museo horretan Rolls-Royce autoen
bilduma pribatua dago, den-denak egoera ezin hobean.

Animalia basatientzako harrera-zentro bat ikusi nahi badugu edo
dinosauroen urratsei jarraitu nahi badiegu, Karpin Abenturaraino
desbideratuko gara.

Karrantzan, ezinbestekoa da Pozalaguako kobazuloak ikustea; Espainiako
txoko onenarentzako saria eman zieten, estalaktita eszentrikoen planeta
osoko metaketarik handiena hartzen dutelako. Haitzuloko ibilbidean,
pasabide metaliko batek Versailles gelara eramango zaituzte, meatzaritza-
jardueraren ondorioz lehortutako aintzira bat zeharkatuz.

Uztailaren erdialdean, kobazuloen ondoan, Pozalaguako antzinako
harrobiko auditorium naturalean, aire zabaleko musika-jaialdi bat
ospatzen da euskal folkloreko artista gailenekin. Gainera, haranak tokiko
gaztandegiak bisitatzeko eta ardi karrantzarraren gazta famatuetako bat
dastatzeko aukera eskaintzen dizue.

Lanestosara abiatuko gara; Erdi Aroko alde zaharra eder-ederra da, XVIl. eta
XVIIl. mendeetako jauregi itzelez eta indianoen etxandiez josia. Interesgarria
da Kobenkoba, Labar Artearen Interpretazio Zentroa, bisitatzea.

Gueiiesen Urrutia landetxeak, udaletxeak, egingo digu harrera; eraikin hori
behin Indietara joan eta aberasturik itzuli zirenen lekukoa izan zen. Erlijio-
arkitekturan Andra Mari eliza (XVI. mendekoa) da azpimarratzekoa. Natura-
ren eta artearen bizikidetza original batez gozatzeko, ARENATZarte bisitatu
dezakegu, Arenatza parkean. Eta familian bazatozte, bisitatu ezazue Bizkaia
Park Abentura (aldi baterako itxita dago), Arangoiti industrialdean.

Zallak legatu historiko baliotsua gordetzen du, esate baterako, Murga jaure-
gia edo Terreros dorrea, bandokide-gerren garaiko defentsa-eraikuntzaren
adibide ona. San Pedro Zarikete baseliza gailentzen da, non Gernikako arbo-
laren kimu bat landatu zen. Aire zabalaz gozatzeko, Bolunburu atsedenle-
kua aurkituko duzue eta
La Roblako antzinako
trenbide-trazaduran
paseatu ahalko zarete.

Abellaneda (Sopuerta)
nahitaez bisitatu beha-
rreko herria da. Horko
batzar-etxea herri ho-
riek Bizkaiko Jaure-
rriarekin elkartzean
zeuzkaten pribilegio eta
askatasunen multzoaren
sinboloa da eta Enkar-
terrietako Museoaren
egoitza da.

Bidaia hau Balmasedan
bukatuko dugu; oso alde
historiko ederra dauka, non Zubi Zaharra, harresiaren lekukotzarik zaha-
rrena, gailentzen den. Aste Santuan errealismoz betetako Pasio Biziduna
berregiten da eta 50.000 lagun baino gehiago erakartzen ditu.

Boinas La Encartada Museoak, txapela tradizionalaren ekoizpenean es-
pezializatutako antzinako fabrikak, industria-iraultzaren bukaerara era-
mango gaitu. Eraikinak bisitatu, eta balio handiko jatorrizko makinak ikus
ditzakegu. Bitxitasun gastronomikoak atsegin badituzue, putxerak ezagut-
zea interesatuko zaizue; ontzi horietan, Bilbao-

La Robla lineako trenbide-langileek, makinetako ikatzaren epelean, indaba-
erregosi tradizionala prestatzen zuten, sakramentu guztiekin. Eskatu zure
indabak eremuko Txakolinaz ondo lagunduta.

O== Nerbioiko ibilbidea

Gure lehen geralekua burdinaren industria oso garrantzitsua izan zen
herri bat izango da: Gordexola; horko burdinola zaharrak XX. mendearen
erdialdera arte egon ziren abian. Horrez gain, jauregiak, landetxeak eta
etxetzarrak daude, baita dorretxeak eta indianoen luxuzko etxandiak ere.

Arabako lurraldera sartu-irten bat egingo dugu, Artziniega eta
Kexaa herriak aurkitzeko. Lehenengoa Erdi Aroko herribildu
txikia da, non Artziniegako dorrea, Museo Etnografikoa eta Arteko
Gure Amaren Santutegia nabarmentzen diren. Kexaan, ordea,

jauregi gotortuak, elizak, domingotarren komentuak eta Adatseko Ama
Birjinaren kapera-dorreak osatzen duten monumentu-multzoa da
erdigunea. Gero, Aresketamendira, energia berriztagarrien Amurrioko
parkera, iritsiko gara. Aire zabaleko espazio horretan, energia-iturriekin
erlazionatutako zenbait gailuren funtzionamendua probatu eta egiaztatu
ahalko dugu.

Berriz ere Bizkaian, Urdufan sartuko gara, hiri-titulua daukan lurraldeko
toki bakarra. Antzina Gaztelarekiko merkataritza- eta aduana-enklabe
garrantzitsua izan zen eta ondare zibil eta erlijioso esanguratsua eskaintzen
du. Foru Plaza abiapuntu egokia da Gorobel mendilerrotik ibilbideak egiteko,
oinez zein bizikletaz. Nerbioiko begiratokira igotzea gomendatzen dizuegu;

hortik, euskal geografiako bista zoragarrienetako bat begietsi ahalko duzue:
Nerbioiko jauzia. 300 metro inguruko ur-jauzia da, zaldi-buztan itxurakoa.
Euri ugariko garaietan eta urtze-aldietan joatea gomendatzen dizugu.

Handik Orozkora abiatuko gara, horko kaleetan zehar ibiltzeko eta Olarteko
San Bartolome eliza, Anunzibai zubia eta Legorburu jauretxea, Museo
Etnografikoaren egoitza, aurkitzeko.

Igorretik hasiko gara; herri lasai horrek ezin hobeki islatzen ditu gauza
txikien plazera. Vildosola jauregia (XVIl. mendekoa), Zubizarreta etxea eta
XVI., XVII. eta XVIIl. mendeetako euskal baserriak nabarmentzen dira.

Areatza Gorbeiaren babesean dago; mendi hori Bizkaiko altuena da
(1.482 m) eta izena ematen dio parke naturalari. Ondare garrantzitsua
dauka: Isabel Donearen komentua, Bartolome Deunaren eliza eta, plazan,
Gortazar jauregia eta estilo neoklasikoko udaletxea. Hor interpretazio-
zentroa edo parketxea ere aurkituko dugu, zeinak Gorbeia Parke Naturala
hobeto ezagutzeko aukera ematen baitio familiari. 20.000 hektarea baino
pixka bat gehiago hartzen ditu, Araba eta Bizkaia artean, eta Euskadiko
erreserba natural zabalena da. Gorbeia mendiko gailurrean 18 metro
garai den gurutze bat nabarmentzen da, parkearen sinboloa. Spa-zirkuitu
batez gozatu ahalko duzue Hotel Balneario Areatzan, edo Idiazabal
jatorri-deiturako gazta, bertako ardi latxaren esneaz egina, dastatu,
gaztandegietako batean.

Otzarretako pagadi magiko eta zoragarria aurki dezakezue, eta ipuin batetik
ateratako paisaiaz gozatu. Hor dauden ehun urtetik gorako pagoak ez dira
norabide horizontalean hazten, bertikalean baizik, duela 50 urte baino
gehiago haien adarrak inausi egiten zirelako, egurretik ikatza ateratzeko.

Legutiorantz joko dugu; Arabako txoko eder hori larre berdeez inguratuta
dago eta Urrunaga eta Albina urtegiak ditu hurbil, ur-kiroletan aritzeko
barruko hondartzekin.

Otxandion, berriz ere Bizkaian, monumentu-aberastasunak liluratuko
zaituzte: adibidez, udaletxeak, Santa Marife elizak edo Vulcano iturriak.
Dima da gure hurrengo helmuga; hor, Pedro Apostolu Deuna eliza, santutxo-
baseliza, Urizar jauregia, Ziarrusta dorrea eta Lamindaoko Magdalena eliza
gotikoa daude.

O== Durangaldeko ibilbidea

Durangoko hirigunean, Kurutziagako gurutzea, Uribarriko Andra Mariaren
basilika, jauregi dotoreak eta Memoriarako Espazioa, herriak 1937an pairatu
zuen bonbardaketa gogorarazteko altxatutako monumentua, ikusi ahalko
dituzue. Durangoko Euskal Liburu eta Disko Azoka abenduan egiten da
eta Euskadiko kultura-azoka garrantzitsuena da.

Urkiola Parke Naturala bisitatzea proposatzen dizuegu. Mendi-magal batean,
Antonio Santuen Santutegia dago (Abadea eta Paduakoa). Santutegiaren
aurrean harri bat dago; herri-sinesmenaren arabera, haren inguruan hiru
bira eginez gero, laster aurkituko duzu bikotekidea. Zenbait ostatu, aterpe eta
jatetxe daude.

Elorriorako bidean, Atxondon egin dezakegu geldialdia, Arrazolako bide
berdean lasai-lasai paseatzeko. Hemendik beste bisita gomendagarri bat
egin daiteke: Betsaiderako igoera. Hori da Euskadiko hiru lurraldeek (Arabak,
Gipuzkoak eta Bizkaiak) bat egiten duten leku zehatza.

Gure abiapuntura itzuliko gara, Apatamonasterion (Axpe Atxondo), eta berriz
ere errepidea hartuko dugu Elorriora heldu arte. Hor, historia-ondarea
nabarmentzen da: jauregiak eta oinetxeak, Santa Ana monasterioa, Sortzez
Garbiaren basilika, On Telloren atea, Tola jauregia eta Erdi Aroko harresiaren
hondarrak. Elorrioko aldirietan, Argifietako nekropoli harrigarrira joan
gaitezke; Goi Erdi Aroan eraiki zen eta Euskadiko hileta-monumentu
garrantzitsuenetako bat da.

O== Txakolinaren ibilbideak

Ardoaren mundua atsegin baduzu, geure-geurea den bat, ezin zara joan
Txakolina dastatu gabe. Badaude zenbait ibilbide Bizkaiko turismo-
erakargarri guztiez gozatzeko ez ezik upategietako batzuk bisitatzeko ere
diseinatuta daudenak. Eskatu turismo-bulegoetan Txakolin-ibilbideen berri
ematen duen liburuxka.

info gehiago: turismo-bulegoak, bilbaoturismo.net eta visitbiscay.eus

PRAKTIKOA

BILBAO TURISMO
www.bilbaoturismo.net
BIZKAIA TURISMOA
www.visitbiscay.eus

EUSKADI TURISMOA
www.turismo.euskadi.eus/eu

NEKATUR/LANDA-OSTATUAK
943 327 090 - www.nekatur.net

OROKORRA

LARRIALDIAK 112

INFORMAZI0 OROKORRA 010

(Bilbo udalerri barruko deietarako)

944 010 010 (Bilbo udalerritik kanpoko deietarako)

KIDEGO KONTSULARRAREN BULEGOA

944 706 426

HERRITARREN ARRETA

944 241 700

ERREPIDEEI BURUZKO INFORMAZIO OROKORRA
011

GALDUTAKO GAUZAK

944 204 981

TURISMO-BULEGOAK

BILBAO

BILBAO TURISMO

1 - Plaza Biribila 1, Terminus eraikina - 944 795 760

[E1 - Mazarredo zumarkalea 66 (Guggenheim Bilbaoren ondoan)
AIREPORTUA 944 031 444

BIZKAIA

BAKIO
946 193 395 - www.bakio.org
BALMASEDA - ENKARTUR
94 680 29 76 - www.visitenkarterri.com
BARAKALDO BEC (Bilbao Exhibition Centre)
944 995 821 - www.barakaldo.org
BERMEO
946 179 154 - www.bizibermeo.eus
DURANGO
946 033 938 - www.turismodurango.net
ELORRIO
946 820 164 - www.visitelorrio.com
EJ GERNIKA-LUMO
946 255 892 - www.gernika-lumo.net
B ceTxo
944 910 800 - www.getxo.eus
E GORLIZ
946 774 348 - www.gorliz.eu
KARRANTZA-HARANA
946 806 928 - www.karrantza.org
LEKEITIO
946 844 017 - www.lekeitio.org
MUNDAKA
946 177 201 - www.mundakaturismo.com
ONDARROA
946 831 951 - www.ondarroa.eus
URDUNA
945 384 384 - www.ordunaturismo.com
OROZKO
946 122 695 - www.orozkoudala.com
PLENTZIA
946 774 199 - www.plentzia.org
PORTUGALETE
944 729 314 - www.portugalete.org
B sanTuRTZI
944 839 494 - www.turismo.santurtzi.net
1 soPELA
944 065 519 - www.sopelaudala.org
SOPUERTA
946 504 750 - www.sopuerta.biz
TRUCIOS-TURTZI0Z
946 109 604 - www.turtzioz.org

NATURAGUNEAK

URDAIBAIKO BIOSFERA ERRESERBA

946 257 609 - www.turismourdaibai.com

946 870 402 (Ihobe) - www.ekoetxea.eus

GORBEIA PARKE NATURALA

946 739 279 Areatzako Parketxeko Interpretazio Zentroa
www.areatza.net

www.gorbeiaeuskadi.com

URKIOLA PARKE NATURALA

946 814 155 - www.urkiola.net

ARMARON PARKE NATURALA

946 806 257 688 884 330 - www.visitenkarterri.com

BILBOKO MUSEQAK

GUGGENHEIM BILBAO MUSEOA
www.guggenheim-bilbao.eus

ARTE EDERREN MUSEOA
www.museobilbao.com
ELIZBARRUTIKO ARTE SAKRATUAREN MUSEOA
www.eleizmuseoa.com
ITSASMUSEUM BILBAO
www.itsasmuseum.eus

ASTE SANTUKO PASIO IRUDIEN MUSEOA
www.museodepasosbilbao.com
BILBOKO ZEZENKETA MUSEOA
www.plazatorosbilbao.com

MUSEO VASCO / EUSKAL MUSEOA
www.euskal-museoa.eus
BERREGINEN MUSEOA
www.bilbokoberreginenmuseoa.eus
ATHLETIC CLUB MUSEOA
www.athletic-club.eus
EUSKARAREN ETXEA
www.azkuefundazioa.eus
ARKEOLOGIA MUSEOA
www.bizkaikoa.bizkaia.eus

BIZKAIKO MUSEOAK

KOSTALDEAN

ARRANTZALEEN MUSEOA

Bermeo - www.bizkaikoa.bizkaia.eus

BUTROIKO PLENTZIA MUSEOA

Plentzia - www.museoplentzia.org

RIALIA INDUSTRIA MUSEOA

Portugalete - www.portugalete.org/ES-ES/RIALIA

SANTURTZIKO ITSASOAREN INTERPRETAZIO
ENTROA

AGURTZA ARRANTZONTZIA

Santurtzi - www.turismo.santurtzi.net
BIZKAIA ZUBIA

Areeta (Getxo) / Portugalete
www.puente-colgante.com

LEKEITIOKO ITSAS ONDARE ZENTROA
Lekeitio. - www.faro-lekeitio.org
TXAKOLINGUNEA

Bakio - www.bizkaikoa.bizkaia.eus/txakolingunea
URDAIBAI BIRD CENTER
www.birdcenter.org

EKOETXEA URDAIBAI
http://www.ekoetxea.eus

BARRUALDEAN

SIMON BOLIVAR MUSEOA

Ziortza-Bolibar - www.simonbolivarmuseoa.com
DURANGOKO ARTE ETA HISTORIA MUSEOA
Durango - www.turismodurango.net
ENKARTERRIETAKO MUSEOA

Sopuerta - www.enkarterrimuseoa.eus

EL POBAL BURDINOLA

Sopuerta - www.visitenkarterri.com

EUSKAL HERRIA MUSEOA

Gernika-Lumo - www.bizkaikoa.bizkaia.eus
GERNIKAKO BAKEAREN MUSEOKO FUNDAZIOA
Gernika-Lumo - www.museodelapaz.org
GERNIKAKO BATZARRETXEA

Gernika-Lumo - www.gernika-lumo.net
MEDIZINAREN ETA ZIENTZIEN HISTORIAREN EUSKAL
MUSEOA, “JOSE LUIS GOTI”

Leioa - www.ehu.eus

OROZKOKO MUSEOA

0rozko - www.0rozKomuseoa.eus

EUSKAL HERRIKO MEATZARITZAREN MUSEOA
Gallarta - www.meatzaldea.eus

BALMASEDAKO HISTORIAREN MUSEOA
Balmaseda - www.visitenkarterri.com

BOINAS LA ENCARTADA MUSEOA

Balmaseda - www.bizkaikoa.bizkaia.eus/laencartada
VALENTIN BERRIOTXOAKOA MUSEOA

Elorrio - www.museoberrio-otxoa.com

LOIZAGA DORREA. ANTZINAKO AUTOEN ETA AUTO
KLASIKOEN MUSEOA

Galdames - www.torreloizaga.com

EUSKAL BASERRIAREN EKOMUSEOA

Artea - www.euskalbaserria.com

BURDIN HESIAREN INTERPRETAZIO ZENTROA
Berango - www.berango.net

Q.

ChliBal TURIATICA

BILBAO TURISMO

Plaza Biribila 1, Terminus eraikina
944 795 760

bilbaoturismo.net
visitbiscay.eus

EUSKADI

BASQUE COUNTRY
#BW

BILBAO
BIZKAIA

be basque

